
Қазақстан Республикасы 

Парламенті Мәжілісінің 

депутаттарына 

(М. Тәжмағамбетова, Ә. Әбсеметова, Қ. Иса) 
 

 

2021 жылғы 17 маусымдағы № ДС-218  
 

Құрметті депутаттар! 
 

1-5 сынып оқушыларына арналған ағылшын тілі оқулықтарына қатысты 

сіздердің депутаттық сауалдарыңызға мынаны хабарлаймын. 

Қазіргі кезде бастауыш сыныптарда «Express Publishing» баспасының ағылшын 

тілінің оқулықтары мен оқу-әдістемелік кешендері (бұдан әрі – ОӘК) оқытылуда. 

Ағылшын тіліндегі оқулықтар мен оқу-әдістемелік кешендер (бұдан әрі – ОӘК)  озық 

елдердің тәжірибесіне сүйеніп әзірленген. 

Оқулықтардың сапасын бағалаудың рәсімдері «Оқулықтарды, оқу-әдістемелік 

кешендері мен оқу-әдістемелік құралдарын әзірлеу, оларға сараптама, сынақ өткізу 

және мониторинг жүргізу, оларды басып шығару жөніндегі жұмысты ұйымдастыру 

қағидаларын бекіту туралы» Білім және ғылым министрлігінің (бұдан әрі – 

Министрлік) бұйрығымен (бұдан әрі – Қағидалар)  реттелген (2012 жылғы 24 шілдедегі 

№ 344). 

Оқулықтарды, ОӘК және оқу құралдарды дайындауда баспа авторлық 

ұжымына арнайы оқу курстарынан өткен, құрамында үш адамнан кем емес ғалымдар 

мен білім беру ұйымдарында біліктілігі мен жұмыс тәжірибесі бар педагогтер 

енгізіледі. 

Қазіргі уақытта оқулықтар мен ОӘК сапасын бағалау және іріктеу жүйесі 

ғылыми және педагогикалық сараптама, жаңадан әзірленген оқулықтар үшін - орта 

білім беру ұйымдарында сынақтан өту, оқулықтарды қоғамдық бағалау, сынақтан 

кейінгі ғылыми-педагогикалық сараптама және пәндік сараптамалық комиссияларда 

қарау кезеңдерін қамтиды. 

Оқулықтардың сапасын арттыру мақсатында Министрлік бірқатар жүйелі 

шаралар қабылдады. Атап айтқанда оқулықтардың сапасын жақсарту мақсатында 

Қағидаларға баспаішілік сараптаманы қатаңдату, сарапшылар лауазымын баспаның 

штаттық кестесіне енгізу, мемлекеттік сараптамаға оқулық сапасы бойынша 

иесіздендірілген рецензия және жоғары оқу орындарының бейіндік кафедраларынан 

ұжымдық рецензиясын ұсыну бөлігінде өзгерістер1 енгізілді. 

                                                 
1 Қазақстан Республикасы Білім және ғылым министрінің 2020 жылғы 19 мамырдағы № 211 бұйрығы., 2021 жылғы 13 шілдедегі  

№ 338 бұйрықтары. 

Үлгілік оқу жоспарлары мен бағдарламаларына сараптама және сынақ өткізу 

қағидалары әзірленді және бекітілді. 

Сонымен қатар бұдан былай жаңадан әзірленетін оқу бағдарламалары мен оқу 

жоспарлары үздік педагог – практиктердің, ғалымдардың қатысуымен сараптамадан 

және сынақтан өткізілетін болады2. Үлгілік оқу бағдарламасы мен оқу жоспарларын 

сараптау барысында ең алдымен мемлекеттік жалпыға міндетті білім стандартына 

сәйкестігі, оқытудың мақсаты мен күтілетін нәтижелерге қол жеткізуі, 

сабақтастықтың сақталуы, ұлттық құндылықтардың, Қазақстан халқының мәдени, 

рухани-адамгершілік және отбасылық құндылықтарына  құрметпен қарау, тәрбиелеу 

міндеттерінің сақталуы, функционалдық сауаттылық, логикалық өзара байланыс, 

пәнаралық байланыс болуы ескеріледі. 

Оның үстіне сарапшылардың біліктілік деңгейіне ерекше көңіл бөлінуде, яғни 

оқу курстарынан өтіп, нәтижесінде сертификат алған сарапшылар мемлекеттік 

сараптамаға қатыса алады. 

Оқулықтарды әзірлейтін баспаларға оқулықтың мазмұнына ұлттық 

менталитетке сәйкес материалдарды барынша енгізу, оқулықтардың мәтіндері мен 

иллюстрацияларында ұлттық кейіпкерлердің бейнелерін пайдалану міндеті 

қойылған. 

Үлгілік оқу бағдарламалары мен оқулықтардың мазмұнын жетілдіру жөніндегі 

жұмыс Министрліктің тұрақты бақылауында. 

 

Е. Тоғжанов 

 

 

 

 

 
 

 

 

 

 

 

 

 

 

 

 

 

 

 

 

Орынд.: Н.Е.Абдрахимов, тел.: 745410 

                                                 
2 «Мектепке дейінгі тәрбие мен оқытудың, бастауыш, негізгі орта, жалпы орта білім берудің үлгілік оқу жоспарларын, үлгілік оқу 

бағдарламаларын сараптау және сынақтан өткізу жөніндегі жұмысты ұйымдастыру қағидаларын бекіту туралы» ҚР БҒМ 2021 жылғы 

8 мамырдағы № 221 бұйрығы. 

